
[l. ATALA
BIZKAIKO LURRALDE HISTORIKOKO TOKI ADMINISTRAZIOA

Derioko Udala

Derioko Udalaren administrazio elektronikoa arautzen duen Ordenantzaren
behin betiko onarpena.

Udalbatzak, 2025eko otsailaren 25ean egindako ohiko bilkuran, Derioko Udalaren
administrazio elektronikoa arautzen duen ordenantza hasieran onartu du.

Espedientea jendaurrean egon da 30 eguneko epean, 2025eko martxoaren 24ko
Bizkaiko Aldizkari Ofizialean argitaratuta (57. zenbakian).

Epe horretan alegaziorik, erreklamaziorik edo iradokizunik ez denez egon, hasieran
onartzeko erabakia automatikoki behin betiko onartu da, Toki Araubidearen Oinarriak
Arautzen dituen apirilaren 2ko 7/1985 Legeak 49. artikuluan ezarritakoa betez. Beraz,
Araudiaren testu osoa Bizkaiko Egunkari Ofizialean argitaratzen da.

Guztiek jakin dezaten eta dagozkion ondorioak izan ditzan argitaratzen da hau.

Derion, 2025eko maiatzaren 14an.—Behin behineko ldazkaria, Beatriz Garate Cor-
tabarria

DERIOKO UDALAREN ADMINISTRAZIO ELEKTRONIKOA
ARAUTZEN DUEN ORDENANTZA

ZIOEN AZALPENA

. kapitulua.— Xedea eta aplikazio-eremua.

. artikulua. — Xedea.

. artikulua. —Aplikazio-eremua.

. artikulua.. —Zerbitzu elektronikoetara sartzeko laguntza-bideak.

. kapitulua.—Interesdunen identifikazio-sistemak eta sinadura elektronikoa.
. artikulua. — Onartzen diren identifikazio-sistemak.

. artikulua. — Onartzen diren sinadura-sistemak.

. artikulua. — Gaitutako funtzionarioek elektronikoki identifikatzea eta sinatzea.

. kapitulua.— Udal-administrazio publikoa identifikatzeko sistemak.
. artikulua. — Tokiko entitatearen identifikazio-sistemak eta sinadura elektronikoa.

N W OO A DN N =

sinadura.

4. kapitulua.— Interneteko ataria, irispide-puntu orokorra eta egoitza elektronikoa.

9. artikulua. —Interneteko atariak.

10. artikulua. —Irizpide-puntu orokorra.

11. artikulua. — Egoitza elektronikoa.

12. artikulua. — Egoitza elektronikoaren ezaugarriak.
13. artikulua. — Egoitza elektronikoaren edukia.

5. kapitulua.— Erregistro elektronikoa.

14. artikulua. — Erregistro elektroniko orokorra.

15. artikulua. —Erregistro elektroniko orokorraren funtzionamendua.
16. artikulua. — Eskabideak, idazkiak eta komunikazioak aurkeztea.
17. artikulua. — Epeak zenbatzea.

18. artikulua. —Erregistro-gaietan Laguntzeko Bulegoak.

6. kapitulua.— Prozedura elektronikoa.
19. artikulua. —Administrazio-jarduketa automatizatuak.

20. artikulua. —Udalarekin harreman elektronikoa izateko eskubidea eta betebeharra.

21. artikulua. —Ahalordetzeen erregistro elektronikoak.

22. artikulua. —Kopia autentikoak egitea.

23. artikulua. —Artxibo elektroniko bakarra.

24. artikulua. —Jakinarazpen elektronikoak egiteko jardunbidea.
25. artikulua. — Ediktuen taula elektronikoa.

Lehen xedapen gehigarria.— Segurtasuna.

Bigarren xedapen gehigarria.— Datuen babesa.
Hirugarren xedapen gehigarria.— Garapen-gaikuniza.
Azken xedapena.—Indarrean jartzea.

. artikulua. — Tokiko entitatearen zerbitzura dauden langileen identifikazio-sistemak eta

ZIOEN AZALPENA

Administrazio Publikoen Administrazio Prozedura Erkidearen urriaren 1eko 39/2015
Legean eta Sektore Publikoaren Araubide Juridikoaren urriaren 1eko 40/2015 Legean
jaso dira administrazio publikoen funtzionamendu elektronikorako esparrua osatzen du-
ten elementuak, bai administrazioen barruko esparruan, bai administrazioen arteko ha-
rremanetan zein herritar eta enpresekin dituzten harremanetan.

Martxoaren 30eko 203/2021 Errege Dekretuaren bidez onetsi den Sektore publikoa-
ren jarduketa- eta funtzionamendu-erregelamendua bitarteko elektronikoen bidez osatu
da erregulazioa, eta, horrela, administrazio elektronikoa deritzon esparru juridikoa eratu
da, zeina honela definitzen baitu Europako Batzordeak: «administrazio publikoetan IK-
Tak erabiltzea, antolaketa aldaketekin eta gaitasun berriekin batera, zerbitzu publikoak
eta prozesu demokratikoak hobetzeko eta politika publikoekiko babesa indartzeko».

Arau horiek ezartzen dute izapide elektronikoak ezin direla izan prozedurak kudea-
tzeko modu berezi bat, administrazioen ohiko jardueraren ohiko prozedura baizik. Bitar-
teko elektronikoen bidez egingo dira administrazioen arteko harremanak, organoekin
dituztenak eta erakunde publikoekin egiten dituztenak, bai eta lotutako edo mendeko
entitateekin dituztenak ere. Bestalde, administrazioarekin harremanak izatean, pertsona
juridikoek, nortasunik gabeko enteek eta, kasu batzuetan, pertsona fisikoek harreman
horiek elektronikoki izan behar dituzte nahitaez.

Herritarren ikuspegitik, zenbait eskubide aitortzen zaizkie. Horietako garrantzitsuena
da administrazioarekin harremanak izateko bidea aukeratu ahal izatea. Hori dela eta,
administrazioaren betebeharra da eskubide horiek bete ahal izateko beharrezkoak diren
mekanismoak ezartzea. Horrez gain, administrazioaren barrua ere, prozeduren izapi-
deak guztiz elektronikoak izatea bermatzeko bideak ezarri behar dira.

Testuinguru horretan, Derioko Udalak, tokiko autonomia-printzipioari eta Toki Arau-
bidearen Oinarriak arautzen dituen apirilaren 2ko 7/1985 Legearen 25.2. artikuluari da-
gozkion eskumenei jarraikiz, beharrezkotzat hartzen du tokiko entitate honetan bitarteko
elektronikoak erabiltzeko lotutako alderdi instrumentalak ezartzeko arau bat onestea.

Horrek guztiak justifikatu egiten du araua egokitzea Administrazio Publikoen Admi-
nistrazio Prozedura Erkidearen urriaren 1eko 39/2015 Legearen 129.1. artikuluan xeda-
tutako erregulazio onaren printzipioetara, eta, era horretan, bete egiten da administrazio
publikoek printzipio hauen arabera jokatu behar izatea: premiak, efikazia, proportzional-
tasuna, segurtasun juridikoa, gardentasuna eta efizientzia.

1. KAPITULUA
XEDAPEN OROKORRAK

1. artikulua.— Xedea

Ordenantza honen xedea da Derioko Udalaren bitarteko elektronikoa arautzea, be-
tiere, Administrazio Prozedura Erkidearen urriaren 1eko 39/2015 Legearekin, Sektore
Publikoaren Araubide Juridikoaren urriaren 1eko 40/2015 Legearekin eta Sektore pu-
blikoaren jarduketa- eta funtzionamendu-erregelamendua bitarteko elektronikoen bidez
onartzen duen martxoaren 30eko 203/2021 Errege Dekretuarekin bat etorriz.

2. artikulua.— Aplikazio-eremua

Ordenantza hau Derioko Udalari eta horri lotuta edo horren mende dauden entitate
eta erakunde publikoei aplikatuko zaie, bai eta herritarrei, pertsona juridikoei eta nortasu-
nik gabeko entitateei ere, udal-administrazioarekin dituzten harremanetan.

3. artikulua.— Zerbitzu elektronikoetara sartzeko laguntza-bideak

Udal honek beharrezkoa den laguntza emango du interesdunei zerbitzu elektronikoe-
tara sartzen errazteko, laguntza-bide hauetatik egin dezaten:

— Aurrez aurre: Erregistro-gaietan Laguntzeko Bulegoan. Gertuan, Derioko Herrita-
rrentzako Arreta Zerbitzua, Derioko Herriko plaza, 3 (48160) helbidean dagoena.

eek: BAO-2025a098-(11-2993)



BIZKAIKO ALDIZKARI OFIZIALA BAO

98. zk.

2025, maiatzak 26. Astelehena

4. orr.

— Egoitza elektronikoa eta Interneteko ataria: zerbitzu elektronikoetara sartzeko eta
informazio eskuratzeko sarbide elektronikoko puntu gisa, https://www.derio.eus
webgunearen bitartez.

— Telefono bidez: laguntza herritarrei arreta emateko telefonoaren bitartez emango
da, 944541019 telefono-zenbakian.

— Posta elektronikoa: udala@derio.eus da herritarrei informazioa eta arreta emateko
entitatearen helbide elektronikoa.

— Sare sozialak: Entitateak sare sozialetako teknologiak erabiltzea sustatuko du inte-
res komunak edo loturak dituzten herritarren eta enpresen komunitate birtualak erai-
kitzea errazteko. Era berean, entitatearekin elkarri eragiteko aukera emango duten
komunitate birtualak, helbide elektronikoak edo beste edozein mekanismo elektroni-
koak sortzea sustatuko du, orokorrak zein espezifikoak izan, planteatzen diren gaien
inguruko iritzia ezagutu eta garatzen duten jardueran txertatu ahal izateko.

Udalak aurretiazko hitzorduak kudeatzeko zerbitzu bat gehitu ahal izango du lagun-
tza-bide gisa, zeinak herritarrei arreta emateko zerbitzu bat emateko aukera emango
baitu efikazia-, efizientzia- eta ekonomia-printzipioak betez.

2. KAPITULUA

INTERESDUNEN IDENTIFIKAZIO-SISTEMAK
ETA SINADURA ELEKTRONIKOA

4. artikulua.— Onartzen diren identifikazio-sistemak

1. Interesdunak elektronikoki identifika daitezke tokiko entitate honen aurrean, ho-
nako sistema hauen bidez:

a) Sinadura elektronikoko ziurtagiri elektroniko kualifikatuetan oinarritzen diren sis-
temak. Ziurtagiri horien emaileek sartuta egon behar dute «ziurtapen-zerbitzu
emaileen konfiantzazko zerrendan».

b) Zigilu elektronikoko ziurtagiri elektroniko kualifikatuetan oinarritzen diren sis-
temak. Ziurtagiri horien emaileek sartuta egon behar dute «ziurtapen-zerbitzu
emaileen konfiantzazko zerrendan».

2. Era berean, identifikazio elektronikoko beste sistema batzuk onartu ahal izango
dira, betiere, nortasuna bermatzeko modua eskaintzen duen aurrez erregistratzeko sis-
tema baldin badute, hala nola BAKQ txartela.

3. Bereziki, entitate honetako egoitza elektronikoan Cl@ve identifikazio-plataforma
erabiltzen da hornitzaile nagusi gisa, zeinak erraztu egiten baitu ziurtagiri digitalen eta
itundutako pasahitzen bidezko identifikazioa eta autentifikazioa egitea eta, gainera, ire-
kita dago administrazio publiko guztiek erabil dezaten. Horrela txertatzeari esker, inte-
resdunak Cl@ve zerbitzuen bidez identifikatu daitezke egoitza elektronikoan, eta, era
horretan, plataforma horretan aitortutako bideetako edozeinekin identifikatu ahal izango
dira herritarrak, besteak beste, Cl@ve PIN edo Cl@ve Iraunkorra.

4. Udalak onartutako identifikazio elektronikoko sistemen publizitatea egin beharko
du egoitza elektronikoan.

5. artikulua.— Onartzen diren sinadura-sistemak

1. Interesdunak elektronikoki sina dezakete tokiko entitate honen aurrean, honako
sistema hauen bidez:

a) Sinadura elektronikoko ziurtagiri elektroniko aitortuetan edo kualifikatuetan eta
aurreratuetan oinarritzen diren sistemak. Ziurtagiri horien emaileek sartuta egon
behar dute «konfiantzazko zerbitzu-emaile kualifikatuen konfiantzazko zerren-
dan».

b) Zigilu elektroniko kualifikatuetan edo ziurtagiri elektroniko aurreratuetan oinarri-
tzen diren sistemak. Ziurtagiri horien emaileek sartuta egon behar dute «konfian-
tzazko zerbitzu-emaile kualifikatuen konfiantzazko zerrendan».

2. Eraberean, sinadura elektronikoko beste sistema batzuk onartu ahal izango dira,
betiere, nortasuna bermatzeko modua eskaintzen duen aurretiazko erregistroa badute.

3. Bereziki, sinadura elektronikoaren sistema onartuko da, langile publikoek datu
biometrikoekin egiten duten sinadura digitalizatua eskuratuz, izapide zehatz horretarako,
kasuan kasu, aplikatu beharreko araudian ezartzen diren baldintzekin eta zehaztapene-
kin bat etorriz.

4. Udalak onartzen dituen sinadura elektronikoko sistemen publizitatea egin behar
du egoitza elektronikoan.

6. artikulua.— Gaitutako funtzionarioek elektronikoki identifikatzea eta sinatzea

1. Interesdunen batek ez badauzka behar diren bitarteko elektronikoak, gaitutako
funtzionario publiko batek Erregistro-gaietan Laguntzeko Bulegoetan egin dezake, balio
0s0z, hura administrazio-prozeduran identifikatzeko edo sinadura elektronikoa emateko
izapidea, funtzionarioak berak erabil dezakeen sinadura elektronikoko sistemaren bitartez.

2. Ondorio horietarako, interesdunak indarreko nortasun agiri nazionala aurkeztu-
ko du edo, atzerritarra izanez gero, AlZ, jatorrian ondorio baliokideak dituen identifika-
zio-agiria edo pasaportea.

3. Interesdunak berariaz baimendu beharko du gaitutako autentifikazioa eta identi-
fikazioa bitarteko elektronikoen bidez egiten den administrazio-jarduketa ororen kasuan,
beharrezkoa balitz. Horretarako, baimena emateko inprimakia bete eta sinatu beharko
du, zeina eskuragarri egongo baita irispide-puntu nagusietako egoitza elektronikoan eta
herritarrek eskubideaz baliatzeko aukera duten zentro edo bulegoetan.

4. Interesdunari egindako izapidea egiaztatzeko agiri guztiak emango zaizkio, bai
eta betetako eta sinatutako berariazko baimenaren agiriaren kopia bat ere.

5. Interesdunen identifikazio eta sinadura elektronikorako gaitutako langile funtzio-
narioen erregistro eguneratu bat edukiko du udalak, 39/2015 Legearen 12. artikuluan
ezarritakoari jarraikiz, bai eta lege horretako 27. artikuluan aipatu diren kopia autentikoak
egitekoa ere. Erregistroak elkarreragingarritasun osoa izango du, eta elkarrekiko konexioa
izango du gainerako administrazio publikoekin. Alkatetzaren ebazpenaren bitartez izenda-
tuko dira gaitutako langile funtzionarioak, eta beste helburu batzuk esleituko zaizkie.

3. KAPITULUA
UDAL-ADMINISTRAZIO PUBLIKOA IDENTIFIKATZEKO SISTEMAK

7. artikulua.— Tokiko entitatearen identifikazio-sistemak eta sinadura elektronikoa

1. Udala identifikatu ahalko da zigilu elektroniko bat erabiliz, zeina ziurtagiri elek-
troniko onartu edo kualifikatu batean oinarrituko baita, sinadura elektronikoari buruzko
legeriak eskatzen dituen betekizunak bete beharko dituena.

2. Administrazio-jarduketa automatizatuetan udalak honako hauek erabili ahal izan-
go ditu sinadura elektronikoko sistema gisa:

— Zigilu elektronikoa, administrazio publikoarena, organoarena, organismo publi-
koarena edo zuzenbide publikoko entitatearena, oinarri hau duena: sinadura elek-
tronikoari buruzko legeriak eskatzen dituen betekizunak betetzen dituen ziurtagiri
elektroniko onartu edo kualifikatua.

— Egiaztapen-kode segurua, administrazio publikoari, organoari, organismo publi-
koari edo zuzenbide publikoko entitateari lotua, ezarritako baldintzen araberakoa.
Dokumentuaren osotasuna egiaztatzeko modua eskaini beharko da beti, egoitza
elektronikorako irispidearen bitartez.

3. Administrazio-jarduketa ezartzeko ebazpenean zehaztuko da zein den erabili
beharreko sinadura-sistema, bai eta arduraduna ere.

4. Udalak unean-unean dituen zigilu elektronikoen ziurtagiri kualifikatuen publizita-
tea egin beharko du egoitza elektronikoan.

8. artikulua.— Derioko Udalaren zerbitzura dauden langileen identifikazio-sistemak
eta sinadura.

1. Udaleko organoetako kideek edo titularrek, bai eta zerbitzuan ari diren langileak
ere, oro har, udalak berak eman behar dizkien ziurtagiri elektroniko kualifikatuan oinarri-
tutako elektronikoki sinatzeko eta identifikatzeko sistemak erabiliko dituzte.

2. Ziurtagirietan pertsonaren lanpostua, kargua, unitatea eta organoa identifikatzeko
informazio gehigarriak sartu ahal izango dira, modu proportzionatuan eta gardentasunari
eta datu pertsonalak babesteari buruzko legeriak ezartzen dituen mugak errespetatuz.

3. Udalak, salbuespen kasuetan, ezarri ahal izango du udalaren zerbitzura lan egi-
ten dutenek sinadura elektronikoaren sistema erabiltzeko, datu biometrikoekin digitaliza-
tutako sinadura hartzeko.

4. Nolanahi ere, langile publikoei edo agintaritzei ziurtagiriak igortzeko, alkateak
baimena eman beharko du aldez aurretik, eta horretarako sortutako erregistroan izena
eman.

4. KAPITULUA

INTERNETEKO ATARIAK, IRISPIDE-PUNTU OROKORRA
ETA EGOITZA ELEKTRONIKOA

9. artikulua.— Interneteko atariak

1. Udalak edo udalari lotutako edo horren mendeko entitate eta organismo publi-
koek Interneteko atari bat edo batzuk eduki ahal izango dituzte, dagokien titulartasu-
narekin, eta, horrela, argitaratzen duten informazioa Internet bidez eskuratzeko aukera
emango dute, eta, hala badagokio, baita udalaren egoitza elektronikora sartzeko aukera
ere.

2. Atariek printzipio hauek bete behar dituzte: gardentasuna, publikotasun ofiziala,
erantzukizuna, kalitatea, segurtasuna, baliagarritasuna, irisgarritasuna, neutraltasuna
eta elkarreragingarritasuna, eta irispidea ematen den zerbitzuak eta informazioa egune-
ratuko dituzte, bai eta erakunderen identitatearen esparruan ezarritakoa bete ere.

3. Udalen kasuan, Alkatetzaren ebazpenaren bitartez sortu eta kenduko dira In-
terneteko atariak, edo, bestela, dagokion entitateko edo organismo publikoko zuzenda-
ritzaren titularraren erabakiaren bitartez. Sortzeko ebazpenean honako hauek jasoko
dira, gutxienez: helbide elektronikoaren identifikazioa, eremu funtzionala eta sortzeko
helburua.

10. artikulua.— Sarbide-puntu Elektroniko Orokorra

1. Udalak Sarbide-puntu Elektroniko Orokor bat edukiko du, hau da, herritarrek
udalaren eta horri lotutako edo horren mendeko organo, erakunde eta organismo publi-
koen zerbitzuetara, izapideetara eta informaziora sartzeko Interneteko atari bat. Hauek
dira funtzioak:

— Udalaren eta horri lotutako edo horren mendeko organo, erakunde eta organismo
publikoen zerbitzuen eta prozeduren inguruko informazioa ematea herritar eta en-
presei.

— Udalaren antolamenduari eta jarduerari buruzko informazioa biltzea.
— Udalaren egoitza elektronikoaren sarbidea edukitzea.

2. Sarbide-puntu Elektroniko Orokorrak bermatu egingo du, gutxienez, honako zer-
bitzu hauetara sartu ahal izatea:

a) Udalaren eta udalari lotutako edo horren mendeko entitate eta organismo publi-
koen Interneteko atariak.

b) Udalaren egoitza elektronikoa eta, hala badagokio, lotutako egoitza elektroni-
koak.

c) Udalak herritarren esku jartzen dituen zerbitzuak.
d) Gardentasun-ataria.

e) Kontratatzailearen profila.

f)  Ediktuen taula elektronikoa.

g) Herritarrentzat interesgarriak izan daitezkeen beste atari garrantzitsu batzuk.
h) Udalaren sare sozial ofizialak.

3. Udalari dagokion Sarbide-puntu Elektroniko Orokorraren titulartasuna, eta Idaz-
karitzak kudeatuko du.

11. artikulua.— Egoitza elektronikoa

1. Udalaren egoitza elektronikoa da herritarrek telekomunikazio-sareen bitartez es-
kuragarri izango duten helbide elektronikoa, eta horren bidez egingo dira administrazio
publikoaren identifikazioa eta interesdunen identifikazioa edo sinadura elektronikoa es-
katzen duten zerbitzuen edo prozeduren edo zerbitzu guztiei lotutako jarduketak eta
izapideak.

2. Udalak dauka egoitza elektronikoaren titulartasuna, eta kudeatzeaz eta edukiez
arduratuko da, bai eta herritarren esku jartzen diren zerbitzuez ere. Horrez gain, informa-
zioaren osotasunaz, egiazkotasunaz eta eguneratzeaz arduratuko da. Hain zuzen ere,
Idazkaritza izango da horren guztiaren arduradun.

3. Egoitza elektronikoari lotuta dauden beste egoitza elektroniko bat edo batzuk
sortu ahal izango dira, eta egoitza nagusiaren helbide elektronikotik irisgarriak izan
beharko dira.

4. Azaroaren 9ko Alkatetzaren 387/2022 Ebazpenaren bitartez gauzatu zen egoitza
elektronikoa edo lotutako egoitza elektroniko bat sortzea. Ebazpena Bizkaiko Aldizkari
Ofizialaren 2022ko azaroaren 18ko zenbakian argitaratu zen, bai eta udalaren Sarbi-
de-puntu Elektroniko Orokorraren direktorioan ere.

12. artikulua.— Egoitza elektronikoaren ezaugarriak

1. Honako printzipio hauei jarraikiz sortzen da egoitza elektronikoa: gardentasuna,
publikotasuna, erantzukizuna, kalitatea, segurtasuna, baliagarritasuna, irisgarritasun,
neutraltasuna eta elkarreragingarritasuna.

2. Haren bidez irits daitezkeen zerbitzuak eta informazioa osoak, egiazkoak eta
eguneratuak izatea bermatuko da.

3. Egoitza elektronikoan informazioak, zerbitzuak eta transakzioak argitaratzen di-
renean, irisgarritasun- eta erabilgarritasun-printzipioak begiratu beharko dira, horri buruz
ezarritako arauekin bat etorriz; gainera, estandar irekiak baliatuko dira, eta, hala balego-
kio, baita herritarren artean erabilera hedatua duten beste batzuk ere.

4. Egoitza elektronikoak komunikazio seguruak eskaintzen dituzten sistemak eduki
behar ditu, baldin eta beharrezkoak badira.

5. Udalaren egoitza elektronikoaren identifikazioa webgunearen autentifikaziorako
ziurtagiri onartu edo kualifikatuak edo bitarteko baliokideak erabiliz egingo da.

6. Egoitza elektronikoaren zerbitzuak egunean 24 orduz erabili ahal izango dira ur-
teko egun guztietan. Arrazoi teknikoengatik aurreikusten bada egoitza elektronikoa edo
bertako zerbitzu batzuk erabilgarri egon ezin dutela, erabiltzaileei ahalik eta arinen ja-
kinarazi beharko zaie, eta, gainera, eskuragarri egongo diren beste kontsulta-zerbitzu
batzuen berri emango zaie.

7. Udalaren egoitza elektronikoa Espainiako data eta orduaren arabera arautzen
da.

13. artikulua.— Egoitza elektronikoaren edukia

1. Udalaren egoitza elektronikoak honako eduki hau izango du gutxienez:

a) Egoitza elektronikoaren identifikazioa, bai eta egoitzaren organo titularrarena eta
bertan eskuragarri dauden informazio, zerbitzu, prozedura eta izapideak kudea-
tzeko eskumena duten organoena ere.

Egoitza sortzeko eta sartzeko egintzaren edo xedapenaren identifikazioa, hortxe
bertan edo dagokion Bizkaiko Aldizkari Ofizialaren argitalpenera doan esteka ba-
ten bidez.

Egoitza elektronikoa modu egokian erabiltzeko beharrezkoa den informazioa,
mapa eta informazio baliokidea barne hartuta. Bestalde, nabigazio-egitura eta
eskuragarri dauden beste atal batzuk zehaztuko dira, bai eta jabetza intelektua-
lari, datu pertsonalen babesari eta irisgarritasunari buruzko informazioa ere.

Bertan erabiltzen edo onartzen diren sinadura elektronikoaren eta identifikaziora-
ko sistemen zerrenda.

Egoitza elektronikoaren bitartez eskuratzen den erregistroaren araudi erregula-
tzailea.

Egun eta ordu ofizialak, baita egun baliogabeen egutegia ere, egoitza elektroni-
koari aplikatu beharreko epeak zenbatzeko.

Dagokion sistemaren edo aplikazioaren ohiko funtzionamendua eragozten duen
edozein gorabehera teknikori buruzko informazioa, bai eta, hala badagokio,
egoera hori dela eta organo eskudunak erabaki duen amaitu gabeko epearen
luzapenari buruzkoa ere.

Eskura dauden zerbitzu, prozedura eta izapideen zerrenda eguneratua.

Aurreko letran deskribatutako zerbitzu, prozedura eta izapideei lotutako adminis-
trazio-jarduketa automatizatuen zerrenda eguneratua. Horietako bakoitzarekin
batera, haren diseinuaren eta funtzionamenduaren deskribapena, kontuak ema-
teko eta gardentasunerako mekanismoak eta konfigurazioan eta ikaskuntzan
erabilitako datuak aurkeztuko dira.

Egoitza elektronikoak honako zerbitzu hauek izango ditu interesdunen eskura:

Egoitza elektronikoan eskuragarri dauden zerbitzu eta izapideetarako sarbide
bat, prozeduren gehieneko iraupen-epeak adierazita, organo eskudunak, hala
badagokio, erabaki ditzakeen luzapen edo eteteak alde batera utzita.

Esteka bat, kasu bakoitzean eskumena duten organoen aurrean iradokizunak
eta kexak aurkezteko.

Sektore publikoaren webguneen eta aplikazio mugikorren irisgarritasun-baldin-
tzei buruz ezarritako komunikazio-mekanismoak eta erreklamazio-prozedura.

Egoitza elektronikoaren ziurtagiriak egiaztatzeko sistema bat.

Organo, erakunde publiko edo zuzenbide publikoko entitateen zigilu elektroni-
koak egiaztatzeko sistema bat, egoitza elektronikoa edo hari lotutako egoitza
elektronikoa barnean hartzen duena.

Egoitza elektronikoaren eremuko organo, erakunde publiko edo zuzenbide publi-
koko entitateek igorritako dokumentuen autentikotasuna eta osotasuna egiazta-
tzeko zerbitzu bat, baldin eta dokumentu horiek urriaren 1eko 40/2015 Legearen
araberako sinadura-sistemetako edozeinen bidez sinatu badira eta egiazta-
tze-kode seguru bat sortu bada haientzat.

Aurkezpen-eredu eta -sistema masiboetarako sarbidea, interesdunek, nahi iza-
nez gero, aldi berean eskabide bat baino gehiago aurkeztu ahal izan ditzaten.
Eskabideak aurkezteko ezartzen dituen eredu normalizatuetarako sarbidea.
Erregistro-gaietan Laguntzeko Bulegoen direktorio geografikoa kontsultatzeko
zerbitzu bat, interesdunak kontsulta-helbidetik hurbilen dagoena zein den jakin
ahal izateko.

5. KAPITULUA
ERREGISTRO ELEKTRONIKOA

14. artikulua.— Erregistro elektroniko orokorra

1. Ordenantza honen bitartez, udalaren Erregistro Elektroniko Orokorra sortu eta
haren funtzionamendua arautzen da, Administrazio Prozedura Erkidearen urriaren 1eko
39/2015 Legean eta Sektore publikoaren jarduketa- eta funtzionamendu-erregelamen-
dua bitarteko elektronikoen bidez onartzen duen martxoaren 30eko 203/2021 Errege
Dekretuan xedatutakoari jarraikiz.

2. Erregistro Elektroniko Orokorra bakarra eta komuna izango da udalerako eta lo-
tutako edo mendeko entitate eta organismo publiko guztietarako.

3. Erregistro Elektronikorako sarbidea udalaren egoitza elektronikoaren bitartez
egingo da, helbide elektroniko honetatik: https://derio.egoitzaelektronikoa.eus

4. Erregistroaren kudeaketaren unitate arduraduna udaleko Erregistro-gaietan La-
guntzeko Bulegoa izango da, erakundeko Idazkaritza Nagusiaren zuzendaritzapean eta
ikuskaritzarekin.

5. Erregistro Elektroniko Orokorra osotara elkarreragingarria izan beharko da, har-
tara berma dadin bateragarritasun informatikoa eta elkarrekiko konexioa, eta orobat
erregistro-idazpenen eta edozein erregistrotan aurkezten diren dokumentuen transmisio
telematikoa, elkarreragingarritasun eskema nazionalean eta aplikatu beharreko gainera-
ko araudian jasotakoarekin bat etorriz.

6. Administrazio hau Erregistroen Interkonexio Sistemarekin (SIR) dago integratuta,
eta administrazio publikoen arteko erregistroaren idazpen elektronikoak trukatzeko au-
kera ematen du, eta, gainera, Erregistro-gaietan Laguntzeko Bulegotik egiteko aukera
ere bai, herritarrek beste administrazio publiko batzuei zuzentzen dizkieten idazki, es-
kaera edo komunikazioen hartzaile edo leihatila bakar gisa.

15. artikulua.— Erregistro Elektroniko Orokorraren funtzionamendua

1. Erregistro Elektroniko Orokorrean idazpena egiteko edozein dokumentu aurkez-
ten edo jasotzen dela ere administrazio horri lotutako edo haren mendeko edozein ad-
ministrazio-organo, organismo publiko edo entitatetan. Horrez gain, bertan jasoko dira
udalak ematen dituen dokumentuen irteera.

2. Dokumentuen sarrera- edo irteera-egunaren hurrenkera errespetatuz egingo dira
idazpenak, eta sarrera edo irteeraren data adieraziko da haietan. Dokumentuak erregis-
tratzeko izapidea amaitutakoan, hartzaileei eta dagozkien administrazio-unitateei bidali-
ko zaizkie, geroratu gabe, jaso diren erregistrotik bertatik.

3. Udalaren Erregistro Elektroniko Orokorrean, gutxienez, honako hau jasoko da
egiten den idazpen orotan:

a) Idazpenaren kode unibokoa.

b) Interesdunaren identifikazioa.

c) Aurkeztu den eta irteera egin den data eta ordua.

e) Bidaltzen duen administrazio-organoa, hala badagokio.
f)) Bidaltzen zaion pertsona edo administrazio-organoa.
g) Zer prozedurari dago lotuta.

h) Prozedurari dagokionez egin diren izapideak.

—

Erregistratu den dokumentuaren edukiari dagokion erreferentzia.

4. Egiten den idazpen bakoitzeko hartu-agiri bat sortuko da automatikoki, hau da,
dagokion dokumentuaren kopia autentifikatua, non honako hau jasoko baita:

a) Erregistroaren kode unibokoa.

b) Idazpenaren bitartez erregistro elektronikoan aurkeztutako idazkiaren, komuni-
kazioaren edo eskabidearen edukia.

c) Aurkeztu den data eta ordua.

d) Kasuan kasu horrekin batera aurkezten diren eta erantsita doazen agirien ze-
rrenda, non horien integritatea eta ezin arbuiatzea bermatuko baitira.

e) Automatikoki zehaztu daitekeenean eta idazpena izapide bati lotuta doanean
—interesdunaren eskaeraren prozedura abiaraztea, esaterako—, izapideez ar-
duratzen den administrazio-unitatearen eta ebazteko ardura duen organoaren
informazioa gehituko da hartu-agirian.

16. artikulua.— Eskabideak, idazkiak eta komunikazioak aurkeztea

1. Honako hauek onartuko dira Erregistro Elektroniko Orokorrean:

a) Udalaren egoitza elektronikoan zehazten diren zerbitzu, prozedura eta izapideei
dagozkien dokumentu elektroniko normalizatuak.

b) Edozein administrazio publikori zuzentzen zaizkion eta aurreko paragrafoan ai-
patu ez den edozein eskabide, idazki edo komunikazio.

2. Udalaren egoitza elektronikoan zehaztuko dira erregistratzen diren eskabideei
erantsi ahal izango zaizkien fitxategi elektronikoen motak. Interesdunak zehaztutako for-
matu eta estandarrak betetzen ez baditu, hautemandako akatsa hamar eguneko epean
zuzentzeko eskatuko zaio.

3. Udal-administrazioak atzera botako ditu honako inguruabar hauetan aurkezten
diren dokumentu elektronikoak:

a) Segurtasunari edo integritateari kalte egin diezaiokeen gailu bat edo kode gaizto
bat dutenak.

b) Dokumentu normalizatuak erabiltzen baldin badira, nahitaezkotzat hartzen diren
eremuak betetzen ez direnean edo inkongruentziak baditu edo tratamendua era-
gozten duten hutsak baditu.

4. Aurreko paragrafoan aurreikusitako kasuetan, gertatutakoaren berri emango zaio
dokumentuaren igorleari, eta atzera botatzeko arrazoiak adieraziko zaizkio, bai eta, po-
sible denean, akats horiek zuzentzeko bideak ere. Interesdunak hala eskatzen duenean,
aurkezteko saiakeraren justifikazioa bidaliko da, eta atzera botatzearen ezaugarriak ja-
soko dira bertan.

5. Udalaren aurrean eskura aurkezten diren dokumentuak administrazio-espedien-
te elektronikoari gehitzeko digitalizatu egin beharko ditu Erregistro-gaietan Laguntzeko
Bulegoak, 39/2015 Legearen 27. artikuluan eta aplikatzekoak diren gainerako arauetan
aurreikusitakoaren arabera: zein bulegotan aurkeztu diren, bulego horrek digitalizatuko
ditu, hain zuzen. Jatorrizko dokumentuak interesdunari itzuliko zaizkio, baina zenbait
kasutan gerta daiteke arauak agintzea aurkezten diren dokumentuak administrazioak
zaintzekoak direla edo nahitaezkoa dela digitalizatzeko aukerarik ematen ez duen eus-
karri espezifikoren batean aurkeztea objektuak edo dokumentuak.

17. artikulua.— Epeak zenbatzeko modua

1. Erabiltzaileek urteko egun guztietan eta eguneko hogeita lau orduetan erabili
ahal izango dute erregistro elektronikoa, salbu eta arrazoi teknikoengatik etenaldiak egi-
ten badira.

2. Erregistro elektronikoak, epeen zenbaketarako, irispide-egoitza elektronikoaren
data eta ordu ofiziala izango du, eta loteslea izango da, bai interesdunentzat, bai admi-
nistrazioetarako; behar diren segurtasun-neurriak izango ditu haren osotasuna berma-
tzeko, eta ikusteko moduan agertu beharko du.

3. Udalak egoitza elektronikoan argitaratuko du egun baliogabeen egutegia, eta
erregistro elektronikoetan epeak zenbatzeko egutegi bakarra izango da. Era berean,
Erregistro-gaietan Laguntzeko Bulegoak irekita egongo diren egunak argitaratuko dira,
bai eta ordutegia ere.

4. Egun baliodunetan jarritako epeak zenbatzeko, eta interesdunek epeak bete-
tzeari dagokionez, egun baliogabean aurkeztutakoa hurrengo egun balioduneko lehen

orduan aurkeztutzat joko da, non eta arauren batek ez duen espresuki onartzen egun
baliogabean jasotzea. Egun baliogabean aurkeztu ziren ordu-hurrenkera berean aurkez-
tutzat joko dira dokumentuak. Egun baliogabean aurkeztutako dokumentuak, hurrenkera
berean, hurrengo egun baliodunean aurkeztutakoak baino lehenagokotzat joko dira.

5. Udalak eta horri lotutako edo horren mendeko organismoek bete beharreko
epeak zenbatzen hasteko, erregistro elektronikoan aurkeztutako data eta ordua hartuko
dira kontuan.

6. Mantentze-lan tekniko edo operatiboarekin zerikusia duten arrazoiak tartean ba-
dira bakarrik, behar den bitartean eten ahal izango da eskaera, idatzi eta komunikazioen
jasotzea. Informazio-sistemek ahalbidetzen duten neurrian, etenaldiaren berri eman
beharko da egoitza elektronikoan, ahal besteko aurrerapenez.

Zerbitzua eteten bada, erregistroa erabil dezaketen erabiltzaileei jakinaraziko zaie
Egoitza Elektronikora sartzeko webgunean bertan eta ahalik eta arinen.

Erregistro Elektronikoa aurretik planifikatu ez den arrazoi bategatik eteten bada, eta
halakorik egin daitekeenean, inguruabar horren berri ematen duen mezu bat ikusiko du
erabiltzaileak.

Mantentze-lanak behar dituen jarduketa planifikatu batek edo ustekabeko gorabehe-
ra teknikoren batek eragotzi badu Erregistro Elektronikoari dagokion sistemak edo apli-
kazioak ohi bezala funtzionatzea, amaitu ez diren epeak luzatzea erabaki ahal izango
du udalak. Egoitza Elektronikoan argitara eman beharko du, bai gertatutako gorabehera
teknikoa edo planifikatutako etenaren aurretiazko abisua, bai bete gabeko epea zehazki
zenbat luzatzen den.

18. artikulua.— Erregistro-gaietan Laguntzeko Bulegoak

1. Erregistro-gaietan Laguntzeko Bulegoak izango dira eskaera, idatzi eta komuni-
kazioak jasotzeko eta bidaltzeko zereginak egiten dituen administrazio-unitate oro, bai
udalari zuzendutakoak, bai beste edozein administrazio publikori zuzendutakoak.

2. Erregistro-gaietan Laguntzeko Bulegoak administrazio-organoak dira Sektore
Publikoaren Araubide Juridikoaren urriaren 1eko 40/2015 Legearen 5. artikuluan xeda-
tutakoarekin bat etorriz, eta Alkatetzak du bulegoak sortzeko, aldatzeko edo ezabatzeko
eskumena, eta, horretarako, dagokion ebazpena argitaratu beharko da probintziako al-
dizkari ofizialean eta egoitza elektronikoan.

3. Egoitza elektronikoan argitaratuko da eta eguneratuta egongo da Erregistro-gaie-
tan Laguntzeko Bulegoen direktorioa, bai eta irekita egongo diren egunak eta ordutegia
ere.

4. Hauexek dira Erregistro-gaietan Laguntzeko Bulegoen egitekoak:

1. Bulegoan aurkezten diren edo jasotzen diren eta edozein administrazio publiko-
tako beste edozein organo, organismo publiko edo entitateri zuzendutako pa-
perezko eskaerak, idazkiak eta komunikazioak digitalizatzea, bai eta Erregistro
Elektroniko Orokorrean jasota uztea ere. Halaber, Erregistro horretan jaso behar-
ko dira administrazio prozedura erkidearen legerian xedatutakoari jarraikiz egiten
diren irteera-idazpenak.

2. Interesdunek aurkezten dituzten eskaera, komunikazio eta agirien aurkezpen-da-
ta eta -ordua egiaztatzen duen ziurtagiria igortzea, hala eskatzen badu.

3. Interesdunei bitarteko elektronikoak erabiltzen laguntzea, eta, bereziki, honako
hau egitea:

a) Identifikazio eta sinadura elektronikoaren arloko informazioa eta aholkulari-
tza, eskabideak, idazkiak eta komunikazioak bitarteko elektronikoen bidez
aurkezteko.

b) Gaitutako funtzionarioek interesdunaren identifikazioa edo sinadura elektro-
nikoa egitea, administrazioarekin harreman elektronikoa izatera behartuta
ez dagoen pertsona denean, eta langilea gaituta dagoen sinaduraren siste-
ma erabiliz.

4. Kopia elektroniko autentikoak ematea interesdunek aurkezten duten eta admi-
nistrazio-espediente batean sartu behar den paperezko edozein dokumentutatik,
gaiari buruzko legeria aplikatzeko ezarritako baldintzetan.

5. Jakinarazpenak egitea, interesduna edo haren ordezkaria bulegoetan agertzen
bada eta une horretan komunikazio edo jakinarazpen pertsonala eskatzen badu.

6. Eskaera, idazkia edo komunikazioa helarazi nahi zaion organo, organismo publi-
ko edo entitatearen identifikazio-kodea interesdunei jakinaraztea.

7. Aurrez-aurreko apud acta ahalordetzea, administrazio-prozedurari buruzko lege-
rian xedatutako baldintzetan.

8. Legez edo erregelamenduz ematen zaizkien beste edozein eginkizun.

6. KAPITULUA
PROZEDURA ELEKTRONIKOA

19. artikulua.— Administrazio-jarduketa automatizatuak

1. Administrazio-jarduketa automatizatutzat hartuko da edozein egintza edo jardu-
keta, udal batek osorik bitarteko elektronikoz egina administrazio-prozedura baten ba-
rruan, enplegatu publiko baten zuzeneko esku-hartzerik gabea.

2. Alkatetzaren ebazpen baten bitartez baimentzen da jarduketa automatizatu ba-
ten zehaztapena. Ebazpenak zehaztuko ditu administrazio-jarduketa automatizaturako
sinadura-sistemak, bai eta espezifikazioak, programazioa, mantentzea, gainbegiratzea
eta kalitate-kontrola definitzeko, eta, hala badagokio, informazio-sistemaren eta iturbu-
ru-kodearen auditoretzarako eskumena duen organoa ere. Era berean, aurkaratzeetara-
ko organo arduraduntzat zein hartu behar den adieraziko da.

3. Udalak egoitza elektronikoan egin beharko du administrazio-jarduketa automati-
zatuen zerrendaren publizitatea, bai eta horiek deklaratzeko ebazpena ere, jendeak oro
har jakin dezan.

20. artikulua.— Udalarekin harreman elektronikoa izateko eskubidea eta betebeharra

1. Urriaren 1eko 39/2015 Legearen 14.2. artikuluan xedatutakoarekin bat etorriz,
honako subjektu hauek daude behartuta udalarekin harremana bitarteko elektronikoen
bidez izatera:

a) Pertsona juridikoak.
b) Nortasun juridikorik gabeko entitateak.

c) Diharduten jarduera profesionalean jarduteko elkargo bateko kide izan behar du-
tenak, jarduera profesional hori dela-eta administrazio publikoekin egin behar
dituzten izapide eta jarduketetarako. Kolektibo horretakotzat joko dira beti nota-
rioak, jabetzaren erregistratzaileak eta merkataritza-erregistratzaileak.

d) Administrazioarekiko harremana elektronikoki izatera behartua dagoen interes-
dun baten ordezkari direnak.

e) Administrazio publikoetako enplegatuak,enplegatu publiko izateagatik adminis-
traziookin egiten dituzten izapide eta jarduketetarako, administrazio bakoitzak
erregelamenduz zehazten duen eran.

2. Pertsona fisikoek une oro hautatu ahal izango dute udalarekin duten harremana
bitarteko elektronikoen bidez egiten duten edo ez. Administrazio publikoekin komunika-
tzeko aukeratu duen bidea noiznahi aldatu ahal izango du.

3. Jakinarazteko bidea aldatzeko komunikazioa egiteko, inprimaki normalizatu bat
bete behar da, zeina udalaren egoitza elektronikoan eskuratu baitaiteke.

4. Lanpostuak betetzeko edo hautaketetarako prozeduretan, kasuan kasu egiten
diren oinarrietan Derio Udaleko langile lan-kontratudunen edo funtzionarioen kidego edo
eskaletara sartu nahi duten eskatu ahal izango zaie harremanak bitarteko elektronikoen
bidez eta deialdian ezartzen diren baldintzetan izateko derrigortasuna honako izapide

hauek egitean: eskabideak betetzea eta aurkeztea, dokumentazioa aurkeztea eta tasak
ordaintzea.

5. Laguntzak eta dirulaguntzak emateko prozeduren kasu zehatzean, bitarteko
elektronikoak nahitaez erabili behar direla ezarri ahalko da oinarri arautzaileetan, be-
tiere, bertan justifikatuta gelditzen bada, gaitasun ekonomiko, tekniko, dedikazio pro-
fesionala edo beste arrazoi batzuk direla eta, egiaztatuta dagoela beharrezkoak diren
bitarteko elektronikoetara sartzeko eta horiek erabiltzeko aukera dutela, horiek onesteko
beharrezkoa den prozeduran gehitzen den memoriarekin bat etorriz.

21. artikulua.— Ahalordetzeen erregistro elektronikoak.

1. Udalak ahalordetzeen erregistro elektroniko orokor bat izango du, egoitza elek-
tronikotik sartzeko modukoa, eta bertan inskribatu beharko dira, gutxienez, apud acta
ahalordetze orokorrak, prozedura batean interesdun izan eta administrazio publikoen
aurrean haren izenean jarduteko ordezkari baten alde ematen direnak.

2. Administrazio guzti-guztien ahalordetzeen erregistro elektroniko orokorrak eta
partikularrek elkarreragingarritasun osoa izan behar dute beren artean, eta bermatuta
izan behar dute elkarrekiko konexioa, bateragarritasun informatikoa, eta orobat haietan
sartzen diren eskaera, idatzi eta komunikazioen transmisio telematikoa.

3. Apud acta ahalordetzea emateko, agerraldi elektronikoa egin beharko da dago-
kion egoitza elektronikoan, urriaren 1eko 39/2015 Legean sinadura elektronikorako sis-
temak erabiliz, edo agerraldi pertsonala egin beharko da Erregistro-gaietan Laguntzeko
Bulegoetan.

4. Ahalordetzeen erregistro orokor eta partikularretan egiten diren idazpenek hona-
ko informazio hau jaso beharko dute:
a) Ahalorde-emailearen izen-abizenak edo sozietatearen izena; nortasun-agiri na-
zionala, identifikazio fiskaleko zenbakia edo dokumentu baliokideren bat.
b) Ahalordedunaren izen-abizenak edo sozietatearen izena; nortasun-agiri nazio-
nala, identifikazio fiskaleko zenbakia edo dokumentu baliokideren bat.

c) Ahalordetzerako bitarteko elektronikoen edo kategorien bidez egiten diren jardu-
ketak eta izapideak.

d) Zenbat denborarako ematen den ahalordea.

e)) Ematen den data.

c) Inskripzioaren data.

g) Ahalordearen inskripzioaren gehieneko baliotasuna.
e) Ahalorde-mota, ematen dituen ahalmenen arabera.

22. artikulua.— Kopia autentikoak egitea

1. Honako organo hauek izango dute administrazio-dokumentu publikoen edo do-
kumentu pribatuen kopia autentikoak egiteko eskumena, baldin eta jatorrizko dokumen-
tuak badira edo jatorrizko dokumentuaren kopia autentikoak badira:

a) Udaleko Idazkaritza Nagusiaren titularra.

b) Erregistro-gaietan Laguntzeko Bulegoa, interesdunek aurkezten dituzten jatorriz-
ko dokumentuei edo kopia autentikoei dagokienez, baldin eta bulegotik eskume-
na duen unitatera bidaliko badira administrazio-espediente batean gehitzeko.

2. Administrazio-dokumentu publikoen edo dokumentu pribatuen kopia autentikoak
igortzeko, baldin eta jatorrizko dokumentuak badira edo jatorrizko dokumentuaren kopia
autentikoak badira, ordenantza honetako 19. artikuluan jasotako administrazio-jarduketa
automatizatuaren bitartez egin ahal izango da, edo, bestela, ordenantza honetako 6. arti-
kuluan aipatu den gaitutako funtzionarioen erregistroan inskribatuta daudenen gaitutako
langile funtzionarioek egin ahal izango dute.

3. Alkatetzaren ebazpen baten bidez izendatuko dira kopia elektroniko autentikoak
igortzeko gaitutako funtzionarioak, eta dagokion digitalizazio-prozesuaren bitartez egin-
go da.

23. artikulua.— Artxibo elektroniko bakarra

1. Udalak eta lotutako edo mendeko entitateek eta organismo publikoek bitarteko
elektronikoak erabiliz artxibatu beharko dituzte dagozkien administrazio-jarduketa eta
-eskumen guztiak erabiltzean sortzen edo jasotzen dituzten dokumentu guztiak, eta do-
kumentuen kudeaketa-sistemara sartu beharko dituzte, salbu eta horrelakorik egin ezin
bada eta modu justifikatuan egiaztatzen baldin bada.

2. Udal-administrazioak artxibo elektroniko bakarra izango du, eta dokumentu eta
espediente elektronikoak kudeatu, zaindu eta berreskuratu ahal izango dira bertan, bai
eta prozedurak edo jarduketak amaitutzat eman ondorengo beste dokumentu-edo infor-
mazio-multzo batzuk ere, prozedurak edo jarduketak behin amaituta.

3. Artxibo elektroniko bakarraren kudeaketak biltegiratutako espedienteen eta do-
kumentuen autentikotasuna, kontserbazioa, osotasuna, konfidentzialtasuna, eskuraga-
rritasuna eta zaintza-katea bermatu beharko ditu, bai eta horietarako irispidea ere, ho-
nako hauek xedatutako baldintzetan: Elkarreragingarritasunaren Eskema Nazionala eta
Segurtasunaren Eskema Nazionala, gardentasunaren, informazio publikorako irispidea-
ren eta gobernu onaren araudia, artxiboen eta ondare historiko eta kulturalaren legedia
eta aplikatu behar den araudi espezifiko.

4. Udalak dokumentuen kudeaketa-politika onetsiko du, non honako hauen inguru-
ko irizpideak eta gomendioak barne hartuko baitira: tokiko sektore publikoko organoek
eta entitateek aintzat hartu behar dituzten informazioaren, formatuen eta aplikazioen
segurtasuna, kontserbazioa eta normalizazioa.

24. artikulua.— Jakinarazpen elektronikoak egiteko jardunbidea

1. Udalak honako interesdun hauei bitarteko elektronikoen bidez jakinaraziko dizkie
organoek ematen dituzten administrazio-egintzak:

a) Urriaren 1eko 39/2015 Legearen 14.2. artikuluan xedatutakoari jarraikiz udalare-
kin harremana elektronikoki izateko betebeharra dutenak.

b) Udalarekin harremana elektronikoki edukitzeko betebeharra izan gabe ere, siste-
ma berariaz onartu dutenak, bai eta prozeduran jakinarazpenak bitarteko horren
bidez jasotzea lehenetsi dutenak ere. Prozedura elektroniko baten izapideak egi-
tean, interesdunek edozein unetan eskatu ahal izango diote udalari jakinarazpe-
netarako bidea aldatu nahi dutela, ordenantza honen 20. artikuluan ezarritakoa-
rekin bat etorriz.

2. Jakinarazpen elektronikoak entitate honetako egoitza elektronikoan agertuz
egingo dira, bai eta Estatuko Administrazio Orokorraren Sarbide-puntu Elektroniko Oro-
korraren egoitza elektronikoan dagoen emandako helbide elektroniko bakarraren bidez
ere.

3. Epeak zenbatzeko eta gainerako ondorio juridikoetarako, interesdunak edo ha-
ren ordezkariak sisteman edukira sartzeko edo jakinarazpena atzera botatzeko data eta
ordua hartuko dira aintzat, lehenago gertatzen dena.

4. Honako betekizun hauek bete beharko dira elektronikoki agertzeak jakinarazpe-
naren ondorioak izan ditzan:

— Edukia ikusi baino lehen, eskuragarri jarriko den administrazio-jarduketaren jaki-
narazpen itxura duen abisu bat ikusi beharko du interesdunak, eta jakinaraziko
zaio jakinarazpenaren izapidea egindakotzat hartuko dela eta prozedurarekin au-
rrera jarraituko dela baldin eta edukira sartzen bada, jakinarazpena berariaz atzera
botatzen badu edo atzera botatakotzat hartzen bada jakinarazpena eskuragarri
dagoenetik hamar egun naturaleko epea igaro ondoren edukira sartu ez delako.

— Dagokion informazio-sisteman jasota geratuko da, bai sartu izana, bai berariaz
atzera bota izana, data eta ordua adierazita, eta une horretatik aurrera jakinaraz-
pena egindakotzat hartuko da lege-ondorio guztietarako.

— Interesdunak hartu-agiria eskuratu ahal izango du, eta, horrela, jakinarazpenaren
edukia ikusi duela justifikatuko da, edo, bestela, interesdunak jakinarazpena jaso-
tzeari uko egiten diola. Hartu-agirian, gutxienez, honako hauek identifikatuko dira:
jakinarazten den egintza eta hartzailea, eskuragarri jarri zitzaion data eta ordua eta
edukira sartu izanaren edo atzera bota izanaren data eta ordua.

5. Edonola ere, abisua bidali beharko zaio interesdunak modu boluntarioan adierazi
duen helbide elektronikora edo gailu elektronikora, eta eskuragarri duela jakinarazi. Abi-
su hori ez emateak ez du eragozten jakinarazpena guztiz baliozkoa izatea.

25. artikulua.— Ediktuen taula elektronikoa

1. Ediktuen taula elektronikoak aukera emango du bitarteko elektronikoen bitartez
ikusi ahal izatea ediktuen bidez argitaratu edo jakinarazi behar den informazioa, arau
juridiko bat edo ebazpen judizial bat aplikatzeko hala egin behar denean.

2. Taulara sartzeko, egoitza elektronikoa edo web-ataria erabiliko dira. Ediktuen
taula elektronikora sartzeko, ez da herritarren nortasuna egiaztatzeko mekanismo be-
rezirik beharko. Bertan egiten diren argitalpenak ofizialak eta autentikoak izango dira,
eta ediktuen taula fisikoan argitaratzen den oro ordezkatuko du ondorio guztietarako,
informazio ondorio hutsetarako irauteari kalterik egin gabe.

3. Idazkariak izango du ediktuen taulan argitaratzeko testuak sartzeko eta bidaltze-
ko agindua emateko eskumena.

4. Ediktuen taula elektronikoak edukiaren autentikotasuna, osotasuna eta eskura-
garritasuna bermatzeko sistemak eta mekanismoak, 39/2015 Legean xedatutako baldin-
tzetan. Bereziki, epeak zenbatzeari dagokionez, ediktuak argitaratzeko data eta ordua
egiaztatzea bermatuko duen mekanismoa ezarriko da.

5. Ediktuen taula elektronikoa eguneko 24 orduetan egongo da erabilgarri, urteko
egun guztietan.

XEDAPEN GEHIGARRIAK
Lehen Xedapen Gehigarria.— Segurtasuna

Egoitza eta erregistro elekironikoen segurtasuna, bai eta herritarrek zerbitzu pu-
blikoetara elektronikoki sartzearen segurtasuna ere, maiatzaren 3ko 311/2022 Errege
Dekretuaren bidez araututako Segurtasun Eskema Nazionalean ezarritakoaren arabera
arautuko dira.

Bat etortzearen adierazpenekin eta eskura dituen segurtasun-bereizgarriekin bat
etortzea jendaurrean jarri beharko da dagokien egoitza elektronikoetan.

Bigarren Xedapen Gehigarria.— Datuen babesa

Telekomunikazio-sareen bidez egiten diren harreman juridikoak eta zerbitzuak ema-
teko, Datu Pertsonalak Babesteko eta Eskubide Digitalak Bermatzeko abenduaren 5eko
3/2018 Lege Organikoan ezarritakoarekin bat etorriz garatuko da, baita ere informazioa-
ren, jabetza intelektualaren eta informazioaren gizartearen zerbitzuen tratamendu auto-
matizatua arautzen duten xedapen espezifikoetan ezarritakoarekin bat etorriz.

Hirugarren Xedapen Gehigarria.— Garapen-gaikuntza

Alkate-udalburua gaituko da beharrezkoak diren antolaketa-neurriak har ditzan; era
horretan, ordenantza honetako xedapenak garatzea ahalbidetuko du, eta, gainera, nor-
malizaziorako, elkarreraginerako edo, oro har, garapen teknologikora egokitzeko beha-
rrezkoak diren alderdi teknikoak aldatu ahal izango ditu.

AZKEN XEDAPENA
Azken Xedapen Bakarra.—Indarrean jartzea

Ordenantza hau, Udalbatzak behin betiko onetsi ondoren, Bizkaiko Aldizkari Ofizia-
lean argitaratuko da, eta testua oso-osorik argitaratu eta Toki Araubidearen Oinarriak
arautzen dituen apirilaren 2ko 7/1985 Legearen 65.2. artikuluan xedatutako epea igaro-
tzean jarriko da indarrean, eta aldatu edo berariaz indargabetu arte egongo da indarrean.

